
Leger dich in die ver satzung, dein stangen vor dir auff der erd, 
den andern ort vorm gesicht, stoßt dir einer zu, winde ihm sein 
stangenn über die hand mit deiner stangen, damit du inn blössest, 
tritt dem stoß frölich nach gegen seinem gesicht.



¶ Bruch.


Wann dir einer dein stang außwindt, so weich im auß seim 
stoß, und wirffe ihn obern kopff, so gewinstu einn vollen streych 
mit der versatzung.



Leg dich mit deim lincken fuß vor, dein stangenn vorm gsicht 
in Gwalt stoß, beut[!] im den stoß und nim ihn wider, greiff mit 
deinr rechten hand über die stang und schlahe mit verkerter handt, 
trit wol zu im hinein, so wirt dir ein versatzung im uffziehen, 
damit du weiter magst arbeyten.



¶ Bruch.


Wann dir einer über die hand schlegt, nim den streych nit an 
mit keyner versatzung, so verfelet er sich dem gewalt nach, unnd 
raumt dir selb die blöße zu seinem schaden.

Besihe volgend Figur.

